
Кимё саноатида кимёвий хавфли объектлар (КХО) зарур моддалар, 

кимёвий бирикмалар ишлаб чикариш фаолияти билан мухим урин эгаллайди. 

Бундай корхоналар юртимиз иктисодиётига катта фойда келтириши билан 

биргаликда, ахоли учун бир канча хавф хам тугдиради. Кимёвий хавфли 

объектлар синфига факат захарли моддалар ишлаб чикарадиган катта 

корхоналар эмас, балки узида кучли таъсир этувчи захарли моддалар (КТЭЗМ) 

ишлатадиган, саклайдиган, ташиладиган бошка корхоналар хам киритилади. 

Улар ахолига кимёвий авариялар билан хавф солади. 

Кимёвий авария деганда атроф- мухитга кучли таъсир этувчи захарли 

модда тукилиши ёки хавога чикиши натижасида инсонларни захарланишига ёки 

нобуд булишига, озик-овкат махсулотлари, чорва моллари, усимликлар ва атроф 

мухитни кимёвий захарланишига олиб келувчи авария тушунилади. 

Авария вактида атроф-мухитнинг захарланишига, тирик организмларнинг 

жабрланишига олиб келадиган кучли таъсир этувчи захарли модданинг 

микдорига токсидоза деб айтилади. Моддаларнинг рухсат этилган микдори 

деганда эса, бир кунлик микдори узок вакт таъсир курсатган такдирда хам, 

организмда патологик узгаришлар келтириб чикармайдиган, касалланишга олиб 

келмайдиган микдори тушунилади. Захарли моддаларнинг бир суткалик уртача, 

бир марталик максимал микдорлари белгилаб куйилган. Бу микдор ахоли 

пунктлари хамда ишлаб чикариш хоналари учун алохида белгиланган. Кучли 

таъсир этувчи захарли моддалар босим остида суюлтирилган холда сакланаётган 

идиш герметиклиги бузилган такдирда, атроф мухитга газ, буг, айрозол холатида 

таркалиши кузатилади. Кучли таъсир этувчи захарли модданинг захарловчи 

холатига утиши, захарловчи концентларни хосил килиши унинг физика-кимёвий 

хоссаларига боглик. Бунда уларнинг агрегат холати, сувда эрувчанглиги, 

органик моддаларда эриш кобилияти, зичлиги, учувчанглиги, нисбий бугланиш 

иссиклиги, кайнаш температураси катта ахамиятга эга. 

Ушбу курсатгичлар ишлаб чикариш жараёнида, аварияларни башоратлаш 

ва бахолашда хисобга олинади. 

Агар захарли модда атрофга таркалиб, захарланиш содир булган такдирда, 

организмга тушган захарли модда кон оркали барча организм ва тукималарга 

ташилади, хамда организмни умумий захарланишига баъзан эса кишиларни 

курбон булишига олиб келади. Шу сабабли бундай объектларда мухофаза 

тадбирларини вактида, сифатли амалга ошириш мухим ахамиятга эга. 

Кимёвий хавфли объектларда аввало корхонанинг баркарор ишлашини 

таъминлаш ва ишлаб чикаришдаги хавфсизликни таъминлаш чора тадбирларига 

амал килиш мухим хисобланади. Бундай объектларда куйидаги тадбирларни 

амалга ошириш зарур:аввало ишчи ходимларни фавкулодда вазият тўғрисида 

вактида хабардор килиш учун алока ва хабар бериш тизимини яратиш ва иш 

холатида саклаш, Фавкулодда вазиятларни олдини олиш ва бартараф этиш 

харакатлари режаларини ишлаб чикиш,фукаро мухофазаси хизмати ва 

тузилмаларини асбоб ускуналар билан жихозлаш ва тўғри харакат килишга 

тайёрлаш,ишчи ходимларни шахсий химоя воситалари ва умумий мухофаза 

воситаларидан тўғри фойдаланишга, фавкулодда вазиятлар вактида узини 

мухофаза килиш усулларига ургатиш,объектларда тактик махсусукув машклари 

ва машгулотларни вактида утказиб туриш; объектнинг баркарор ишлашини 

таъминлаш максадида мухандислик-техник тадбирларини амалга ошириш. 

КХОнинг хавфсизлигини ва баркарорлигини таъминлашда мухандислик 

техник тадбирларнинг урни катта хисобланади. Буларга: коммунал тизимларга 

жумрак, сурма копкок, кран каби учириш асбобларини урнатиш ва иш холатида 

саклаш; захарли газлар ишлатиладиган цехларга газанализатор, сигнализаторлар 

каби хаво таркибини назорат килувчи асбоблар урнатиш; захарли газлар 

ишлатиладиган цехларнинг дераза ва эшик оралигига ва объект 

территориясининг зарур жойларига сув тусиклари урнатиш; КТЭЗМ 

омборларини ер остига куриш;газ балонлар сакланадиган омборларда 

вентиляция ускуналарини иш холатида саклаш;панажойларни доимо шай 

холатда саклаш;корхонада ёнгин хавфсизлиги талабларини амалга 

ошириш;кимёвий назорат постларини жихозлаш ва шай холатда саклаш. 

Кимёвий хавфли объектларда хавфсизлик талабларининг бажарилганлиги 

факат корхона ишчи ходимларининг саломатлигини саклашда эмас, балки 

атрофдаги ахоли хавфсизлигини, атроф мухитни асрашда хам мухим ахамиятга 

эга эканлигини унутмаслигимиз лозим. 

